
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 Víkingur	 8	 6	 1	 1	 15	 6	 +9	 19 
2	 HB	 8	 4	 3	 1	 16	 11	 +5	 15
3	 EB/Streymur	 8	 4	 3	 1	 13	 8	 +5	 15 
4	 B36	 8	 4	 1	 3	 14	 8	 +6	 13
5	 ÍF	 8	 4	 1	 3	 13	 8	 +5	 13 
6	 KÍ	 8	 3	 3	 2	 12	 9	 +3	 12
7	 TB	 8	 2	 3	 3	 7	 11	 -4	 9 
8	 B68	 8	 3	 0	 5	 7	 16	 -9	 9
9	 NSÍ	 8	 1	 1	 6	 9	 15	 -6	 4 
10	 FC Suðuroy	 8	 0	 2	 6	 2	 16	 -14	 2

Effodeildin

Effo-deildin 9. umfar upptakt

Eftir at hava verið á mark­
inum til heilt at verða varpaðir 
úr kappingini um oddasessin 
fótaði B36 sær síðsta sunnu­
dag. 3-0 sigurin á heimavølli 
ímóti oddaliðnum Víkingi var 
sannførandi. Hann bar boð um 
rættan hugburð og hugflogs­
ríka spælið vísti, at sjálvsálitið 
ikki er burtur.

Hesa ferð er setningurin 
NSÍ í Runavík. Tølini siga, at 
tað plagar at vera torført hjá 
B36 í Runavík. Í fjør vóru trígg­
ir sigrar á NSÍ gott íkast á leið­
ini ímóti meistaraheitinum. 
Annars hevur tað ikki síðani 
2004 árstalsfelagnum at fara úr 
Runavík við fullari úrtøku.

Ímóti Víkingi vóru tríggir 
B36 spælarar leikbannaðir. 
Nú eru Meinhardt Joensen, 

Klæmint Matras og Símun 
Hansen tøkir aftur.

Støðutalvan sigur, at tað 
ikki er so væl statt hjá NSÍ. 
Fimm tær seinastu ferðirnar 
hevur tað ikki eydnast at 
vinna úrtøku, og tvær tær 
seinsatu ferðirnar hevur tað 
ikki eydnast at skjóta mál. Tí 
eru teir gulu og svørtu á niður­
flytingarplássi. Frástøðuna til 
plássið omanfyri strikuna er 
fimm stig.

Veteranurin í miðverjuni 
Helgi L. Petersen hevur orsaka 
av skaða verið uttanfyri tær 
seinastu ferðirnar. Miðvallarin 
Jann Martin Mortensen var 
burturstaddur seinast.

NSÍ - B36: Alex Troleis 
sunnudagin klokkan 15.00

B36 vinnur 
sjáldan 
við Løkin

Víkingur eigur heimavøll ímóti KÍ. 
Aftur hesa ferð verður spælt í Fugla­
firði, tí tað líður einki við at leggja 
nýtt graslíki á vøllin í Sarpugerði.

Í sjey teimum fyrstu umførunum 
gekk sum eftir ánni hjá Víkingi, sum 
vann fulla úrtøku. Síðsta sunnudag 
kiksaði tað heilt, tá ið oddaliðið 
legði rygg til 3-0 tap í Gundadali 
ímóti B36.

– Vit hava ongantíð roknað við, 
at vit skuldu vinna fulla úrtøku 
burturúr øllum dystunum. At tapa 
ímóti B36 í Gundadali er ikki nøkur 
katastrofa, og vit halda fram, sum 
vit hava gjørt higartil, eru boðini úr 
Víkingi.

Oddaliðið var skert sunnudagin, 
tá ið báðir teir føstu vongverjarnir – 
Bárður Hansen og Hanus Jacobsen – 
ikki vóru tøkir. Bárður er framvegis 
burturstaddur. Teir vóna, at Hanus 
verður førur fyri at spæla ímóti 
KÍ. Atli Gregersen er leikbannaður 
eftir útvísingina ímóti B36. Tá ið 
hin miðverjin, Erling Jacobsen, var 
skaddur, loysti Dánjal Pauli Lervig 
av.

Hjá KÍ verður talan um heilt 
øðrvísi avbjóðing hesa ferð, enn tað 
var, tá ið klaksvíkingar á heimavølli 
fyri viku síðani vunnu 5-1 á FC 
Suðuroy.

Petur Andreassen og Gunnar 
Christiansen hava verið skaðaplág­
aðir, ogteir tykjast ikki vera komnir 
heilt fyri seg. Kristoffur Jakobsen 
hevur verið skaddur fleiri tær sein­

astu ferðirnar. Nú er hann tøkur 
aftur.

Higartil hevur KÍ verið tríggjar 
ferðir á útivølli, og úrtøkan hevur 
verið ein javnleikur, eitt tap og ein 
sigur, sum varð vunnin, tá ið KÍ 
fyri tveimum vikum síðani var á 
Svangaskarði.
Víkingur - KÍ: Dagfinn Forná 
sunnudagin klokkan 15.00

B36 hevur vanliga havt tað trupult í Runavík, men í fjør 
vunnu føroyameistararnir báar dystirar við Løkin

Savnsmynd

Hetta vikuskiftið verður lok lagt á 
fyrsta triðingin av landskappingini. 
Higartil hava øll liðini tapt, og 
øll liðini hava vunnið – uttan FC 
Suðuroy. Úrtøkan er tvey stig og 
tvey mál, sum eru skorað tvær tær 
seinastu ferðirnar.

	 Næstu vikurnar eigur 
FC Suðuroy fýra heimadystir á 
rað – tríggjar í landskappingini 
og seinnu hálvfinaluna í 
steypakappingini, sum verðurímóti 
Víkingi mikukvøldið. Í FC Suðuroy 
ásanna teir, at um hugsningur 
skal vera um at sleppa upp um 
niðurflytingarstrikuna, so er 
neyðugt við stigum og sigrum 

næstu vikurnar, tá ið ÍF, NSÍ og 
Víkingur fara at vitja á Vágseiði.

	 Fyri FC Suðuoy er tað 
smeitur, at miðverjin Sasa Kolman 
orsaka av skaða ikki hevur verið við 
seinastu ferðirnar.

	 ÍF fer suður til Vágs við 
stórum sjálvsáliti. Trivaligi 4-1 
sigurin á útivølli ímóti HB var 
serliga søtur. Eitt er, at hetta var 
dysturin, tá ið Clayton Soares 
endiliga kom til sín rætt sum 
málrevur. Hann skoraði trý mál og 
átti uppleggið til tað fjórða.

	 Hin parturin er, at sigurin 
var uppgerð við vánaligu hagtølini í 
Gundadali ímóti HB. Bara eina ferð 

áður hevur eydnast ÍF at vinnaá 
útivølli ímóti HB. Tað var í 1979 – 
árið tá ið ÍF vann FM fyri fyrstu 
og higartil einastu ferð. Ta ferðina 
vann ÍF 4-2 á HB í Gundadali. 
Hesa ferð var úrslitið 4-1! Í 1997 var 
úrslitið 3-3, og í 2009 0-0. Annars 
hevur talan verið um tap oman á 
tap og ofta stór tap.

	 Tað er stór kapping um 
plássini á ÍF liðnum, har Høgni 
Madsen tær seinastu ferðirnar 
hevur verið týdningarmikil á 
sentrala miðvøllinum.

	 FC Suðuroy-ÍF: Lars 
Múller sunnudagin klokkan 15.00.

Nú er vitjunartíðin 
hjá FC Suðuroy

Víkingarnir eru 
ikki órógvaðir
Fótbóltur Tapið ímóti B36 ber ongar broytingar á 
oddaliðnum við sær, tá ið KÍ kemur til Fuglafirðar

Oddaliðið bleiv úrlatið í Gundadali sísta sunnudag, men 
víkingarnir siga seg ikki vera órógvaðir av tí

Mynd: Álvur Haraldsen


